
PERMBLEDHJE

Filozofia e policimit né komunitet éshté vendosur vitet e fundit né gendér té vémendjes sé
institucioneve, dhe kjo si njé model gé do té mund té eleminojé hendekun e thellé gé ka
ekzistuar tradicionalisht midis policisé dhe komunitetit, por nga ana tjetér gjithashtu si
njé instrument i cili do té pérmirésojé performancén e policisé né parandalimin e krimit
dhe zbatimin e ligjit né pérgjithési. Nése pranojmé se krimi mund té quhet produkt i
kushteve sociale atéheré duhet té kuptojmé se ai mund té pengohet vetém népérmjet
kontrollit dhe manipulimit t& kushteve sociale' cka e bén policimin né komunitet njé
prioritet té réndésishém pér t’u adresuar. Policimi né komunitet ka té b&jé me njé filozofi,
ideologji té pércaktuar ku synohet gé policia té vendoset né shérbim dhe né mbrojtje té
interesave té komunitetit, ndryshe nga e kaluara ku policia i shérbente dhe mbronte
interesat e shtetit. Ideja e gjithé késaj sipérmarrje éshté té shndérrojé "policimin e

komunitetit" né "policim pér komunitetin".?

Né kété dokument do té trajtohen né ményré té pérmbledhur ¢éshtjet kryesore gé kané té
béjné pikérisht me ndryshimin e modelit té policimit nga ai tradicional-konservator né
teoriné dhe praktikén e policimit komunitar duke i kushtuar njé vémendje té vecanté

pengesave dhe vecorive né aplikimin e kétij modeli.

! Trojanowicz et al, “Community Policing”, Anderson publishing 2002
2 Waddington, P. A. J. Policing Citizens : Authority and Rights. London, UK: Routledge, 1998. p 30.
http://site.ebrary.com/lib/universitetshiblioteket/Doc?id=10054941&ppg=39



I.  Policimi né komunitet: Konteksti shqiptar
Né Shqipéri filozofia e policimit né komunitet bazohet né dy DOKUMENTA té

réndésishém: Ligji nr. 9479, daté 4.06.2007 “Pér Policiné e Shtetit”® dhe né “Strategjiné e
Policisé sé Shtetit 2007-2013"*. Strategjia e Policisé sé Shtetit, né ményré té vecanté
prezanton policimin né komunitet si njé risi dhe prioritet kryesor té aktivitetit té policisé.
Né kété strategji aplikimi i policimit né komunitet shtron si domosdoshméri ndértimin e
partneritetit me qytetarét, duke e konsideruar kété té fundit si elementin mé té
réndésishém té kétij modeli ende né zhvillim. Nga ana tjetér, eksperienca e viteve té
fundit evidenton njé séré problemesh qé shfagen si rrezige té mundshme ndaj realizimit té
prioriteteve té kétij dokumenti strategjik:
= Ndikimi politik né Policiné e Shtetit dhe problematika e menaxhimit t& burimeve
njerézore (qéndrueshméria e personelit né té gjitha nivelet)
= Mungesa e vullnetit té duhur brenda policisé pér té orientuar veprimtaringé drejt
realizimit té kétyre prioriteteve
= Praktika e dobét e vendosjes sé partneriteteve institucionale vecanérisht né nivel
vendor por jo vetém
= Mungesa e vizionit dhe vullnetit pér té orientuar vlerésimin e policisé nga ana e

komunitetit

Ndonése tashmé né vitin e treté té zbatimit, zbatimi i Strategjisé duket se ende nuk po
krijon njé praktiké té konsoliduar té policimit né komunitet. Mbetet ende shumé pér té
béré né lidhje me hartimin dhe zbatimin e treguesve matés té performancés strukturore
dhe individuale, si dhe vlerésimin e vazhdueshém té veprimtarisé sé Policisé sé Shtetit
bazuar edhe né opinionin dhe ndikimin e perceptuar nga komunitetit. Neni 122 i ligjit pér
“Policiné e Shtetit” parashikon gé né zbatim té strategjisé sé policimit né komunitet, ¢cdo
drejtor i Drejtorive té Policisé né garge harton njé strategji vjetore té policimit né gark pér
siguriné né komunitet, pas késhillimeve me prefektin, kyetarin e bashkisé, pérfagésues
nga drejtorité e institucioneve té garkut, pérfagésues nga grupet e interesit etj. Mungesa e

njé raporti vlerésues mbi implementimin e modelit té€ policimit né komunitet e bén edhe

® Ligji 9479, daté 4.06.2007 “Pér Policiné e Shtetit”
* Strategjia e Policisé sé Shtetit 2007-2013”



mé té véshtiré vlerésimin e situatés dhe rrjedhimisht reflektimin, pérsa i pérket aplikimit
té njé modeli té ri peréndimor té policimit si¢ éshté ai i policimit né komunitet.
Pavarésisht vizionit dhe detyrave té prezantuara né Strategjiné 7-vjecare té Policisé por
edhe né parashikimet ligjore té pércaktuara né Ligjin “Pér Policiné e Shtetit” ajo ¢cka
konstatohet éshté mungesa e REZULTATEVE Qé shprehet né njé mungesé té theksuar
mbledhjeje informacioni, analizé profesionale e ekspertizé dhe pamundési pér té dalé né
rekomandime e iniciativa konkrete pér pérhapjen e ideologjisé sé policimit né komunitet
jo si njé alternativé por si njé domosdoshméri.

Nése strategjia 7-vjecare e Policisé sé Shtetit éshté paré thjesht né kéndvéshtrimin
institucional té Policisé sé Shtetit, atéheré del nevoja e ligjshme pér krijimin e strukturave
koordinuese né nivel vendor apo kombétar pér politika dhe plane veprimi gé do t’i hapin
rrugé BASHKEPUNIMEVE NDERINSTITUCIONALE pér parandalimin e kriminalitetit.’
Kompleksiteti i problematikés komunitare dhe ndérvarésia e zgjidhjes sé tyre sjell
natyrshém ekzistencén e shumé pikave té pérbashkéta mes aktivitetit té Policisé sé Shtetit
dhe e Pushtetit Vendor. Pérmbushja e Kkétij misioni mund té arrihet népérmjet njé
bashképunimi reciprok té té gjithé aktoréve té tjeré né fushat e interesit té pérbashkeét.
Strategjia Kombétare e Policisé, parashikon se policia nuk é&shté institucioni i vetém
pérgjegjés pér parandalimin e krimit dhe ruajtjen e rendit. Por megjithaté risia qé ofron
ky dokument mbetet e kufizuar né filozofiné dhe metodologjiné e policimit né komunitet
pa trajtuar mundésité reale dhe njé plan té detajuar pér ta véné né jeté kété filozofi. Si
pasojé mund té pranojmé se ky dokument nuk con né ményré té drejtépérdrejté né
bashképunimin ndér-institucional pér hartimin e politikave si né nivel géndror ashtu edhe
né até vendor pér parandalimin e krimit.°

E ndérsa strategjia 7 vjecare e policisé, ndonése ndalet né mundésiné e bashképunimit
ndér-institucional né dobi té implementimit té policimit né komunitet, Ligji pér Policiné e
Shtetit, né nenin 122 *“Pér policimin né Komunitet” (trajton marrédhéniet e oficeréve
vendoré té policisé né nivel garku) nuk parashtron nevojén e partneriteteve jashté

institucionale. Pér mé tepér ky nen nuk pércakton detyrimet ligjore té tilla gé do té

® Instituti pér Demokraci dhe Ndérmjetésim, “Drejt njé Qasje té re né parandalimin e krimit” (publikuar né
“Céshtje té Sigurisé” Nr. 7, 2008).
® Instituti pér Demokraci dhe Ndérmjetésim, “Drejt njé Qasje t& re né parandalimin e krimit” (publikuar né
“Céshtje té Sigurisé” Nr. 7, 2008).



pérafronin apo hapnin rrugé praktikave té orientimit drejt ngritjes sé partneriteteve dhe
zgjidhjes sé problemit né komunitet.’

Duke paré mangésité e aplikimit té strategjisé 7 vjecare té policisé, Plan Veprimi pér
Implementimin e Policimit né Komunitet 2008-2010°, bén njé hap para duke parashikuar
njé séré nismash me géllim nxitjen e implementimit té filozofisé sé policimit né
komunitet né vitet e ardhéshme. Bazuar né kété dokument, i cili ka si géllim té nxjerré né
pah problemet e identifikuara né aplikimin e strategjisé sé policimit né komunitet,
shkurtimisht parashikohet:

» Analizimi dhe studimi i terrenit pér té futur filozofiné e policimit né komunitet
si njé metodé pune e konsoliduar dhe efektive e bazuar kjo né analiza té
vecanta té drejtorive pérkatése té gargeve.

> Ndeérgjegjésimi i publikut mbi benefitet gé sjell aplikimi i metodave té
policimit né komunitet

> Aktiviteti i policisé té reflektojé nevojat, kérkesat dhe ankesat e komunitetit

> Pérfshirja e aktoréve dhe grupeve té interesit né rolin e partneréve té policisé
gjaté implementimit té filosofisé sé policimit né komunitet.

» Krijimi i hapésirave té nevojshme né bashképunimin mes institucionit té
policisé dhe institucioneve té tjera.

» Bashképunimin me pérfagésuesit e komunitetit, si¢ jané anétarét e forumeve
té geverisjes vendore, kryepleqté e fshatrave, pérgjegjésit e pallateve etj.

> Pérgatitjen e akteve normative gé synojné saktésimin dhe zgjerimin e mandatit
té patrullés sé pérgjithshme, ndarjen e kompetencave dhe pérgjegjésive.

» Edukimi dhe trajnimi i stafit té policisé me tematika t& ndryshme sipas

nevojave té identifikuara ku perfshihet edhe nje manual i kodit etik.

Pavarésisht vullnetit t& miré té strukturave drejtuese té policisé né bashképunim me
institucionet késhilluese kombétare e ndérkombétare si ICITAP, PAMECA, shogéria

civile etj né pérpilimin e kétij Plan Veprimi, ky dokument ende 1é shumé pér t’u

" “pgr njé bashképunim real Polici e shtetit — Pushtet Vendor”, Policy Brief No.2, Instituti pér

Ndérmjetésim dhe Demokraci, Maj 2008, Tirané
8 «“Plan Veprimi pér Implementimin e Policimit né Komunitet 2008-2010”, Drejtoria e Pérgjithshme e
Policisé sé shtetit



realizuar. Kjo né vecanti pér disa arsye. Sé pari ky dokument strategjik nuk ka baza
ligjore ndonése né parim mbéshtetet né Ligjin Nr. 9749 date 04.06.2007 “Pér Policiné e
Shtetit”, dhe né Strategjiné e Policisé sé Shtetit (2007-2013), miratuar me Vendimin té
Késhillit t¢ Ministrave Nr. 14 daté 09.01.2008. Kjo mund té ndikojé negativisht né
aspektin e aplikimit imediat nga drejtuesit e policisé né rrethe. Ndérkohé né aspektin
organizativ ky Plan Veprim, ndonése identifikon garté prioritetet pér té nxitur policimin
né komunitet, kérkon decentralizimin e métejshém té strukturave sidomos té buxhetimit.
Pér té vazhduar mé tej, mund tw thuhet se né té mungon njé vizion real i ristrukturimit
dhe organizimit té mekanizmave institucional pér té rritur efikasitetin dhe reformuar

strukturat e policisé né aspektin e policimit né komunitet.

ll. Sfida té zbatimit gjithépérfshirés

Policimi né komunitet éshté njé ményré té menduari, dhe njé strategji organizative gé i
lejon policisé dhe njékohésisht komunitetit, t& punojné sé bashku duke pérdorur ményra
té reja pér zgjidhjen e problemeve té krimit, rendit publik dhe ¢éshtjeve té sigurisé né
pérmirésim té jetés né komunitet.’ Né Shqipéri ndonése mund té vecojmé njé déshiré
konstante (té& paktén formalisht), pérpjekjet pér té themeluar njé praktiké té besueshme té
policimit né komunitet duket se véshtirésohen nga praktikat e POLICIMIT AUTORITAR té
pérdorura né regjimin e kaluar nga ky institucion. Kjo edhe pér shkak se né perceptimin e
qytetaréve'® ekziston njé tendencé e pérhapur mungese besimi tek policia gé kryesisht
shikohet si njé strukturé e ngurté gé i impononohet komunitetit me rregullat e saj rigoroze
pér respektimin e ligjit népérmjet procedurave autoritare e detyruese. Pérqgasja
mbizotéruese shumévijecare qé ka ekzistuar né vendin tong, e gé mbron idené e zbatimit
rigoroz té ligjit népérmjet teknikave autoritare ka ushqyer njé ndarje aspak té
shéndetshme midis policisé dhe komunitetit."*

° Strategjia Kombétare e Policisé 2007-2013
19 Besimi Publik Sfidé pér Policing, Konferenca IV Kombétare, botim i IDN-s&, 2005, Pyetesor i IDN-sé,
studentéve té Akademisé sé Policisé dhe té Fakultetit t& Shkencave Sociale UT me punonjés policie,
punonjés té pushtetit vendor dhe qytetaré té territorit t¢ Komisariateve 1,2,3 dhe 6 né Tirané e atyre né
Durrés, Shkodér, Lushnjé, Krujé dhe Kavajeé.
1 Mark Morrison Moore, Problem Solving and community policing. Heinonline — Journal of Crime and
Justice 99. 1992 — The University of Chicago



Policimi né komunitet nuk mund té jeté kaq i thjeshté e i shpejté, nénvizojné studiues té
shumté duke patur parasysh shndérrimin e ploté té praktikave té punés nga njé model
tradicional i bazuar né teknikat autoritare ndaj komunitetit, né njé model liberal ku
komuniteti éshté pjesé e policimit dhe jo i nénshtruar nga rregullat e strukturave té
policisé. Teoria e “policimit né komunitet” sado gé prezanton njé risi né parandalimin
dhe kapjen e shkeljeve ligjore vuan nga mangeési té theksuara si né aspektin praktik ashtu
edhe né até konceptual. Rrjedhimisht edhe aplikimi i modelit té policimit né komunitet né
Shqipéri ngre mjaft piképyetje mbi funksionimin e pérshtatshém té késaj metode si dhe
progesin e edukimit jo vetém té uniformave blu por edhe té qytetaréve té cilét duhet té
njihen me detyrat dhe praktikat e reja té policisé jo mé si strukturé e ngurté né
ndéshkimin e autoréve gé shkelin ligjin por si njé strukturé gé bashképunon me qytetarét
né ruajtjen e rendit.

Si i tillé jo rralléheré policimi né komunitet pérfshin oficeré té policisé té cilét pavarésisht
déshirés dhe synimeve té mira pér té rritur bashképunimin me komunitetin, realisht nuk
kané kapacitetin dhe aftésiné e nevojshme pér té braktisur modelin tradicional té
policimit, gé ata kané perfeksionuar aq miré gjaté punés sé tyre shumévjecare.* Nga ana
tjetér, veté gytetarét jané skeptiké dhe té pamotivuar pér t’u kthyer né partneré té policisé
duke marré né konsideraté faktin se né té kaluarén njé uré mirékuptimi “polici — qytetar”
ka munguar dhe gytetarét vetém pérgjigjeshin para institucioneve pérkatése dhe aspak e
anasjellta. 1 njéjti paralelizém mund té theksohet edhe né lidhje me bashképunimet e
Policisé me organet e pushtetit vendor né kuadér té té cilave jané kéto té fundit ato gé nuk
e kané kuptuar plotésisht rolin e tyre né ofrimin e shérbimeve té sigurisé publike né nivel
vendor

Aplikimi i modelit t¢ POLICIMIT NE KOMUNITET, sidomos né hapat e paré té vénies né
jeté, mund té sjellé pagartési né ményrén e ushtrimit t€ kompetencave ligjore e detyrave
funksionale té policisé. E théné ndryshe mbetet ende njé detyré e véshtiré aftésia e
oficeréve té policisé pér té absorbuar zbatimin praktik té normave e rregullave té
policimit né komunitet gjaté aktivitetit té tyre té pérditshém né terren dhe né

komunikimin e drejtépérdrejté me banorét dhe grupet e interesit. Kjo pasi policimi né

12 Hunter & Barker in Community Policing: The Middle Manager’s Perspective, Gennaro F. Vito, William
F. Walsh and Julie Kunselman



komunitet shfaget mé i sofistikuar, fleksibél dhe si i tillé nuk ka njé axhendé dhe praktiké
té pércaktuar garté. Interpretimi i praktikave té saj né pjesén mé té madhe i éshté 1&né né
doré oficeréve té policisé, pjesa dérrmuese e té ciléve kufizohen kryesisht nga
eksperienca e gjaté e modelit té policimit autoritar.

Duke iu referuar situatés né vendin toné vilen pér t’u theksuar se ka njé nevojé reale dhe
imediate pér té arritur njé ekuilibér té munguar midis policimit reagues, kryesisht
ndéshkues ndaj shkelésve té ligjit (qé tradicionalisht ka mbizotéruar né vendin toné) né
policim proaktiv (parandalues) né interes t& komunitetit lokal e shogérisé né pérgjithési,
né njé perspektivé afatgjaté. Né njé kohé gé rezultatet e policimit reagues jané mé té
prekshme, mé té dukshme né syté e publikut por edhe né media, rezultatet e policimit
proaktiv jané mé pak evidente né syté e publikut e té medias. Si pasojé duke marré né
konsideraté influencat politike dhe luftén pér pushtet, rezultatet e policimit reagues jané
mé té mirépritura pér tia béré té dukshme publikut, né njé kohé gé rezultatet graduale e
afatgjata té policimit proaktiv jané jo shumé frytdhénése pér géllime politike.

Duke iu referuar studimeve té hollésishme mbi policimin né komunitet kuptojmé se
organizatat e policisé e kané mé té thjeshté pérforcimin e principeve dhe strukturave
tradicionale té policimit ndérkohé gé jané mé pak té prirur pér té pérgafuar ndryshimet qé
sfidojné strukturén ekzistuese.*® Nga kjo piképamje, policimi né komunitet padyshim gé
sfidon né ményré té hapur sistemin burokratik té organizimit dhe menaxhimit té
veprimtarisé sé policisé. Kjo gjithashtu reflektohet edhe né tendencén e oficeréve té
policisé pér ta vlerésuar policimin autoritar dhe luftén kundér krimit me metoda té ashpra.
Né kéto kushte oficerét e policisé té cilét besojné se autoriteti i tyre duhet té jeté i
mjaftueshém pér té siguruar respektin dhe pér té prodhuar gytetaré té bindur, mund té
kené véshtirési t¢ médha pér té hequr doré nga pushteti gé gézojné e pér ta ndaré até me
qytetarét, cka éshté vecanérisht e theksuar né zonat e njohura pér mungesén e rendit

publik dhe aktivitet té larté kriminal.

13 Weisburd et al né Allison & Chappell, The Philosophical Versus Actual Adoption of Community
Policing: A Case Study.



ITI. Né vend té rekomandimeve

Policimi né komunitet si filozofi qé duhet t€ udhéheqé punén e strukturave té policisé sé
shtetit mbetet né nivelet fillestare té zbatimit, pavarésisht kuadrit t€ pérmirésuar ligjor dhe
atij té politikave. Né kété kontekst, ajo ¢cka i mungon pérpjekjes pér té konsoliduar zbatimin
e kétij modeli né Shqipéri €shté elementi 1 pérfshirjes, para sé gjithash i qytetaréve por
gjithashtu edhe 1 institucioneve né nivel vendor népérmjet partneriteteve té bashkéveprimit
praktik me strukturat e policisé sé shtetit dhe mé gjeré. Ndonése jo té vetmet, kéto elemente
jané thelbésore pér mundésimin e policimit né komunitet si njé model 1 cili vendos né fokus
komunitetin e qytetaréve (shérbimet e ofruara ndaj tyre) dhe kérkon angazhimin jo vetém té
institucioneve t€ zbatimit té ligjit por edhe té strukturave qé menaxhojné dhe kontribuojné
né jetén sociale té komunitetit — pushteti vendor, institucione té tjera né nivel lokal, grupet e
interesit dhe ato komunitare etj.

Njé qasje e unifikuar né nivel kombétar do té duhej rrjedhimisht té fokusohej jo vetém né
kapacitetet e strukturave té policisé por gjithashtu edhe né mbéshtetjen qé duhet ofruar
népérmjet partneriteteve dhe jo thjesht si pasojé e perceptimit mbi detyrimin para nje
institucioni té zbatimit té ligjit dhe autoritetin e kétij té€ fundit. Absorbimi i késaj filozofie
sigurisht qé vendos edhe forcat e rendit para nevojés (por edhe sfidés) pér té ndryshuar né té
gjitha nivelet mendésiné, qasjen dhe praktikat e policimit tradicional dhe pér t'i pérafruar ato
me metodat e policimit né komunitet. E ndérsa né kuadér té zbatimit praktik kjo mbetet njé
sfidé e cila do té adresohet né vazhdimési deri né krijimin e njé eksperience té konsoliduar té
policimit né komunitet, ky i fundit mund té asistohet si né planin e politikave ashtu edhe né
até ligjor. Né ményré mé specifike, inkurajimi i tendencés pér ta lidhur mé ngushtésisht
veprimtariné e policisé me kontekstin vendor e njékohésisht pér ta larguar nga ndikimet dhe
interferencat politike mund té vijé népérmjet plotésimit té kuadrit ligjor ekzistues né lidhje
me kornizén e bashképunimit dhe partneriteteve me aktorét vendoré — para sé gjithash me
pushtetin vendor. Nga piképamja e politikave kjo do té kérkonte mé tej krijimin e hapésirave
pér fuqgizimin e rolit (ndikimit, pérfshirjes dhe mbéshtetjes) té aktoréve qé “konsumojné”
shérbimet e policisé né nivel lokal dhe forcimin e njé qasje té orientuar drejt komunitetit té
qytetaréve. Giithsesi, duhet theksuar fakti se asnjé prej kétyre masave nuk nénkupton
domosdoshmérisht tendenca t€ decentralizimit té policisé sé shtetit, por thjesht orientimin e

saj drejt kontekstit lokal dhe aktoréve vendor — kuadér né té cilin edhe operon ky institucion.





